
Scoil Oilibhéir Pluincéid Naofa,  

Rann na Feirsde, 

10ú/8/2020 

 

 

A Thuismitheoirí dhílis, 

Tá súil agam go bhfuil gach duine ag coinneáil go maith. Tá mé ag cur an t-

eolas seo amach chugaibh anois ionas go mbeidh a fhios agaibh caide atá ag 

tarlú maidir le athoscailt na scoile. 

Is am aisteach é go cinnte ach tá muid dóchasach go rachaidh rudaí sa treo ceart 

agus beidh muid uilig ar ais ar scoil. Tá mé cinnte go bhfuil imní ar pháistí agus 

ar thuismitheoirí araon ach tá an scoil ag déanamh a dícheall gach rud a bheith 

réidh agus sábháilte do pháistí, foireann agus tuismitheoirí na scoile. Níl a dhath 

níos tábhachtaí dúinn mar fhoireann ná bhur bpáistí a bheith sábháilte agus 

déanfaidh muid gach aon iarracht a sábháilteacht a chinntiú a fhad is ata siad 

linn sa scoil. 

Beidh an scoil ag oscailt arís ar an 1ú de Mheán Fómhair. Chloígh muid go 

docht leis an treoirlínte ón Roinn Oideachais agus ó Fheidhmeannach na 

Seirbhíse Sláinte.  

Tcífidh sibh go bhfuil ár bpolasaí Covid-19 agus ár bPlean Freagartha Scoile 

anseo. Bhí ar gach scoil P.F.S. a bheith déanta acu le cinntiú go mbeadh na 

réamhchúraimí is gá a bhí in áit sular osclaíodh an scoil. 

Tá tuilleadh treoirlínte le bheith foilsithe ag an Roinn agus ag an F.S.S. do 

thuismitheoirí, páistí agus múinteoirí i bhfoirm ‘Webinar’ sula n-osclaítear na 

scoileanna agus chomh luath is atá an t-eolas sin faighte againn, beidh an scoil i 

dteagmháil libh. 

Tá sí ríthábhachtach go bhfuil an P.F.S. léite ionas go mbeidh muid uilig eolach 

fá dtaobh de na treoirlínte atá ann chun an víreas a choinneáil amach as an scoil 

agus cad atá le déanamh má thagann cás Covid isteach sa scoil. Tá rud beag 

soiléireacht de dhíth orainn ón Roinn go fóill agus dúradh linn go bhfuil 

tuilleadh treoir ag teacht. 

Tháinig cúpla ceist isteach cheanna féin maidir le éide scoile. Éide scoile 

iomlán a bheith ar na páistí mar is gnáth. Caithfidh muid lá a shocrú fá choinne 

corpoideachas go fóill agus beidh an t-eolas sin againn ag tús na scoilbhliana. 



Iarrann muid ar na páistí a bhfearas scoile féin a bheith acu ó thaobh pinn 

luaidhe, pinn, rialóirí 7rl mar ní bheidh cead acu ábhar ar bith a roinnt le paistí 

eile sa rang. 

Is é an plean atá déanta amach againn go bunúsach ná go mbeidh na paistí uilig 

ar ais ar scoil don lá iomlán mar is gnáth.  

 

Ranganna Don Bhliain Úr 

 Naíonáin Bheaga/Mhóra:  

Máistreas Caitríona 

9:30-12:00: (Don chéad choicís) agus a 2:00 i ndiaidh sin. 

9:30-  2:00 

 

 Rang a 1 agus a 2 

Máisir Ó Gallachóir 

9:30-2:50 

 

Rang a 3 agus a 4 

Máistreás Keevagh 

9:30-2:55 

 

 Rang a 5 

Máistreás Evelyn 

9:30-3:00 

 

 Rang a 6 

Máistir Pól 

9:30-3:00  

 

Is iad cuid de na rudaí atá ar siúl againn chun an scoil a dhéanamh réidh ná: 

1. Beidh na bun ranganna ag leanstan ar aghaidh mar a bhí. De réir na 

treoirlínte is déanaí ní féidir leis na páistí fadú fisiceach a choinneáil ag 

an aois seo. Beidh Naíonáin Bheaga agus Naíonáin Mhóra le chéile ina 

seomra féin ach ag obair i ngrúpaí beaga de cheathrar (podanna), agus ag 

fanacht ar shiúil ó na ranganna eile a fhad is atá siad ar scoil.  

2. Beidh an rud céanna i gceist le Rang a 1 agus a 2. Beidh an rang sin 

lonnaithe sa seomra céanna a bhí ann anuraidh. Beidh Rang a 3 agus a 4 

le chéile mar ghrúpa amháin sa seomra in aice le seomra ranga 1&2.  



3. Níl ach 16 páiste sa rang seo agus beidh muid ábalta fadú fisiceach de 

mhéadar amháin a choinneáil i measc na bpodanna sin. Thóg muid anuas 

an seomra céadfaí chun tuilleadh spáis a chruthú 

4. An fhadhb is mó a bhí againn ná conas déileáil leis na hardranganna. Le 

25 sa rang sin bhí sé do-dhéanta fadú fisiceach a choinneáil idir na ghrúpa 

de cheathrar. Rinne muid gach iarracht le pleananna difriúla ach fós ní 

raibh go leor spás ann.  

5. I ndiaidh é seo a phlé leis an fhoireann teagaisc agus leis an mBord 

Bainistíochta, shocraigh muid go raibh muid chun an rang a roinnt. Beidh 

Máistreás Evelyn ag glacadh Rang a 5, sa seomra thíos ag bun an 

phasáiste (seomra ranga 3&4) agus beidh Rang a 6 ag fanacht ina seomra 

féin. Ní raibh an dara rogha againn mar tá na paistí go fisiciúil níos mó 

agus tá an troscán ranga níos mó chomh maith. 

 

Ag Teacht agus ag Imeacht ón Scoil 

 

1. Shocraigh muid go dtiocfaidh Naíonáin Bheaga agus Naíonáin Mhóra 

isteach fríd a ndoras féin mar is gnáth agus ag am dul abhaile fosta.  

2. Beidh Rang a 1 agus Rang a 2 ag teacht agus ag imeacht fríd príomh-

dhoras na scoile, (Ceann na múinteoirí). Úsáidfidh Rang a 3 agus Rang a 

4 an doras dúbailte i lár na scoile. Úsáidfidh Rang a 5 an doras éalaithe 

ag bun an phasáiste agus úsáidfidh Rang a 6 an doras dúbailte chomh 

maith. 

3. Beidh na paistí ag teacht ar scoil ag an am céanna. Shíl muid nach 

mbeidh muid ábalta amanna tosaigh éagsúla a eagrú mar go mbeidh 

deartháireacha agus deirfiúracha ag teacht ar scoil ag an am céanna. 

Beidh na múinteoirí ann leis an paistí a threorú ar an gcéad lá. 

 

Glaineacht agus Díghalrú. 

 Beidh comhlacht ghlantacháin istigh sa scoil ar an 17ú lá agus ar an 18ú 

lá den mhí seo chun sciúradh a dhéanamh ar na seomraí ranga. 

 Tá tuilleadh stáisiúin sláinteachais curtha isteach ar fud na scoile agus ag 

gach pointe iontrála. Tá stáisiúin in aice le gach leithreas sa scoil chomh 

maith le gach doras ranga. Beidh rochtain ar gach páiste na lámha a ní go 

rialta fríd an lá. 

 Beidh béim ar an nglaineacht fríd an scoil. Tá an scoil tar éis glantóir 

aerosal a cheannach agus beidh seo in úsáid gach lá i ndiaidh na bpáistí 

dul abhaile. 



 Beidh glanadh ag dul ar aghaidh sa scoil fríd an lá chomh maith. Beidh 

díghalrú déanta ar na táblaí, cathaoireacha, hanlaí na ndoirse agus áit ar 

bith a bhíonn na páistí ag leagadh a lámha. Déanfar é seo nuair atá na 

paistí amuigh sa chlós ag am sosa. 

 

Amanna Sosa Agaithe 

 

 Beidh na páistí ag fanacht le chéile mar ghrúpa agus ní bheidh siad ag 

meascadh fríd an lá. Beidh sosanna agaithe ann agus beidh áiteanna ar 

leith do na rang seomraí uilig. 

 Séard atá i gceist againn ná go mbeidh dhá bhriseadh bheag againn, 

ceann ag a 10:55 go dtí 11:10 do na Naíonáin suas go dtí Rang a 4 agus 

ceann eile ó 11:15 go dtí 11: 30. do Rang a 5 agus a 6.  

 Beidh dhá bhriseadh mór againn fosta. Beidh an chéad ceann ó 12:30 

go dtí 1:00i.n. agus beidh an ceann eile ó 1:05 go dtí 1:35i.n.  

 Beidh Naíonáin Bheaga agus Móra ina gclós féin agus beidh na ranganna 

eile roinnte suas idir an dá chlós eile.  

 

 

Suaimhneas Intinne agus Meabhairshláinte na bPáistí 

 

 Tá a fhios againn go léir go mbeidh eagla ar corr páiste ag teacht ar ais ar 

scoil. Tá léar mór cloiste acu go dtí seo agus tá mé cinnte go bhfuil mol 

ceisteanna acu. Tá muid ag iarraidh atmaisféar dearfach agus sábháilte a 

chruthú dóibh.  

 Ní bheidh cosc ar bith ar pháiste má tá siad ag iarraidh masc a chaitheamh 

ag teacht nó ag imeacht ón scoil. De réir na treoirlínte is déanaí, moltar 

nach bhfuil gá do mhaisc a bheith ar na páistí sa seomra ranga.  

 Beidh Máire Rodgers Coyle anseo sa scoil ar an gcéad lá le labhairt leis 

na páistí freisin. Beidh sí ag obair leis an múinteoir ranga chun na páistí a 

chur ar a suaimhneas agus iad ar ais ar scoil. Tá an t-ádh linn go mbeidh 

Máire linn níos minice i mbliana faoin Scéim Aitheantais le cuidiú le 

páiste atá imníoch fá rud ar bith. 

 

Measúnú 

 

Leis an méid ama atá caillte ag na paistí ar scoil, beidh muid ag díriú 

isteach ar an measúnú do mhí Mheán Fómhair le fáil amach cá háit go 

díreach atá na páistí maidir le foghlaim s’acu. Tá beirt múinteoir ag an 



scoil faoin Scéim Aitheantais atá chun cuidiú linn le seo. Beidh Máistreás 

Kate Nic Giolla Easpaig ag clúdach do Mháistreás Anne Marie. Beidh na 

múinteoirí sin ag amharc i ndiaidh tacaíocht foghlaim sa scoil. Beidh na 

trialacha caighdeánacha ar siúl againn le linn na hama sin chomh maith. 

 

 

Ardán Digiteach ‘See Saw’ 

 

 Beidh an ardán digiteach ‘See-Saw’ in úsáid againn sa scoil ar eagla na 

heagla go gcaithfidh muid an scoil a dhruideadh arís. Is bealach 

cumarsáide maith é idir an múinteoir ranga agus an páiste agus is féidir 

linn an obair scoile a dhéanamh air. 

 Beidh seoladh ríomhphoist tuismitheora/caomhnóra de dhíth orainn do 

gach páiste sa scoil ionas go dtig linn an ardán a chur ar bun do gach 

rang. Tá ríomhphost úr ag an scoil fá choinne seo; eolassop@gmail.com. 

Nuair atá sibh ábalta an miste libh ríomhphost a sheoladh chuig an 

seoladh seo le ainm do pháiste/páistí ann. Chomh luath is atá an t-eolas 

sin againn, beidh muid ábalta an ardán digiteach ‘See-Saw’ a chruthú do 

na ranganna. 

Beidh muid ag úsáid an seoladh seo fosta le eolas a chur amach chugaibh 

chomh maith le suíomh na scoile.  

 Bheadh an scoil faoi chomaoin agaibh má tá gach uimhir gutháin ceart ag 

an scoil chomh maith le gach seoladh baile nó eircód. Beidh sé ina 

chuidiú mhór dúinn chun eolas a roinnt agus teagmháil a choinneáil. 

 

Mar fhocal scoir, tá an-chuid eolas anseo ach is é príomhaidhm na scoile 

ná na páistí a bheith ar ais ar scoil go sona, go sábháilte agus iad uilig ar a 

suaimhneas. Beidh tuilleadh eolais ag teacht chugaibh ón Roinn agus 

cuirfidh muid sin amach chomh luath is a thagann sé chugainn. Go dtí 

sin, coinnígí slán agus mo bhuíochas libh as bhur dtacaíocht leanúnach 

agus bhur gcomhoibriú. 

 

Is mise le meas 

M. Pól 

